Жаратылыстану математикалық бағыттағы қазақ тілі пәні бойынша 11-сынып оқушысының өзіндік жұмысының жоспары  (оқыту қазақ тілінде емес)
IV тоқсан
Сабақтың нөмірі: 13
Сабақтың тақырыбы: Алғашқы қазақ театрлары
Мақсаты: Қазақ театрлары туралы ақпараттық мәтіндерді оқу. Театр туралы туралы мәліметтерді айту. Қазақтың театр ордалары туралы пікірлесім, Театр туралы сұхбат. 
Оқушы мақсаты: қазақ театрлары туралы ақпараттық мәтіндерді оқу, оқыған мәліметтерін айту. Қазақтың театр ордалары туралы перифраз түрінде қажетті ақпаратты бере білу.

1-тапсырма. Мәтінді оқу, мазмұнын әңгімелеу.
Қазақстан аумағында алғашқы театрлар XIX ғасырдың екінші жартысында құрыла   бастады. Семейдегі музыка мен драматургиялық өнер сүюшілер қоғамы (1890) қазақ әуесқой театрының дамуына бастама болды. 
1910 – 1915 жылдары қазақ өмірінен алынған қысқа драмалық суреттеулер мен сценарийлер жазылды. 1917 жылы М.Әуезов «Еңлік-Кебек» трагедиясының бірінші нұсқасын жазып, кейіннен осы шығарманы бірнеше рет өңдеді. Театрлық процестің жедел дамуы қазан революциясынан кейін ерекше күш алды. 1918-1924 жылдар аралығында Ақмола, Тараз, Көкшетау, Оренбор, Ташкент, Түркістан, Шымкент, Қостанай, Петропавл қалаларында жаңа труппалар құрылып, Ж.Аймауытовтың, М. Әуезовтің, М.Дулатовтың, Е.Ерденовтің, К.Кемеңгеровтің, Б.Майлиннің, С.Сейфуллиннің пьесаларын сахнаға шығарды.
Қазақтың кәсіби театр өнері 1926 жылдың 13 қаңтарында Қызылорда қаласындағы Қазақ мемлекеттік драма театрында М.Әуезовтің «Еңлік-Кебек» қойылымы көрсетілуімен ресми түрде ашылды. Оның директоры және көркемдік жетекшісі Ж.Шанин, әйгілі әртістері мен әншілері Қ.Қуанышбаев, С.Қожамқұлов, Е.Өмірзақов, Қ.Бадыров, И.Байзақов, Қ.Жандарбеков, Ә.Қашаубаев, Қ.Мұңайтпасов, Ғ.Абдуллин қазақ театры өнерінің қалаушылары болып тарихта қалды.
1928 жылы бұл театр Қызылорда қаласынан жаңа астана Алматыға қоныс аударып, театрдың шығармашылық құрамында К.Байсейітова, Ж.Елебеков, М.Ержанов, Ш.Жиенқұлова, У.Тұрдықұлова сияқты өнер майталмандары өнер көрсетсе, ал 30-шы жылдардың ортасында Қ.Қармысов, С.Телғараев, Ә.Үмбетбаев, Р.Қойшыбаевалар қосылды. 1937 жылы театрға «академиялық» атағы берілді.  (173 сөз)

2-тапсырма. Мәтіннен берілген сөздердің баламасын тауып, жазу:

                   Бірінші –
                   Тіршілігінен –
                   Жөндеді - 
                   Көшіп - 

3-тапсырма.  Төменде берілген әр сөйлемді өз сөзіңізбен қайта жазыңыз. Сөйлемдерді берілген сөздермен бастаңыз. 
1. Қазақстан аумағында алғашқы театрлар XIX ғасырдың екінші жартысында құрыла   бастады.
XIX ғасырдың ____________________________________________________________________ .
2. Қазақтың кәсіби театр өнері М.Әуезовтің «Еңлік-Кебек» қойылымы көрсетілуімен ресми түрде ашылды.
 Ресми түрде   _____________________________________________________________________ .

Үйге тапсырма:  мәтінде берілген мәліметтерді қолданып, тақырып бойынша диалог құру.


Кері байланыс: орындалған тапсырманы оқушы электронды пошта немесе немесе «WhatsApp» мобильді қосымшасы және Күнделік. кz. электронды журналына жүктеу арқылы жібереді.

Ескерту: Сабақтың ұзақтығы – 10-15 минуттан аспауы тиіс.

